
				Halaman ini tervalidasi
78   Doea Sobat

doea tetamoe tiada disoegoeken satoe apa, sebabbimam Reschid sadari dilepas pangkatnja ada tinggal miskin dan idoep dari asilnja sapotong tana jang dikasi oleh sobat-sobatnja.



Dari bitjaranja imam Reschid ada njata ia maoe hoekoem pada kaoem raja jang soeda taloek pada pamerenta Toerki, tapi tiada dengen toeloes hati
dan diam-diam soeda bikin moefaketan resia sama Rusland, jang soeda sedia laskar prang mengantjem pada keradjaan Toerki, sedeng agent2 orang Rus soeda bantoe pada rahajat giaour aken bikin hoeroe hara. Njata djoega imam Reschid ada niatan menjelang pada rahajat Christen di itoe tempat dan dalem hal ini ia nanti dapet bantoean dari Soleiman bei, tapi dengen ati-ati ia maoe tjari taoe, apa Mohamed
Ali ada satoedjoe dengen ini niat atawa tiada. Ini orang moeda inget kombali nasehatnja Ali pacha, maka Mohamed Ali tiada maoe tjampoer dalem
perkara chianat dari orang- Moslim jang nanti bikin noda besar atas namanja Baginda Sultan.



„Apa kau blon satoe kali tjaboet pedang kau aken boenoe orang giaour?" menanja iman Reschid pada Mohamed Ali. „Memboenoe saorang kafir ada satoe djasa besar di depan tachta Allah.
Satoe andjing jang soèda mati tiada nanti menggigit lagi. Djikaloe Baginda Sultan pegang prenta sadja di antara rahajat Moslim, nistjaia karadja'an
Roum (Toerki) bisa bertamba madjoe."



„Dengen pelahan kitaorang moesti boedjoe'c kaoem raja aken memoedja agama Islam, jaitoe

